
SØKNAD OM GJERDE NED TIL VESLVATNET VED SETRA – ELSE MARIE OG JOAR RANDEN
Saksdokument:

1. Søknad frå Else Marie og Joar Randen, udatert (ca. 3. mai), er kopiert og vedlagt saka.
2. E-post frå fjellstyret av 06.05.22 til Tessand beitelag.
3. Brev frå Tessand beitelag av 29.05.22 til fjellstyret. 

Saksutgreiing:

Else Marie og Joar Randen har søkt om å setje opp gjerde ned til Veslvatnet ved setra, dvs. både nord og sør for sjølve setra. Dette for at storfe på inngjerda hamning innafor setra skal få lettare tilgang til vatn når det er lite med vatn på sjølve hamninga. Sidan søknaden innebar at «passasjen» mellom setra til Randen og Veslvatnet vil bli stengt med gjerde, vart saka sendt til Tessand beitelag for uttale. Det vart halde ei synfaring 27. mai, der søkjaren var til stades, styret i beitelaget var representert med Aase Odnes, Trond Gutubø og Erling Raastad. Elles møtte Berit Brun, som har seter i nærleiken, Hilde Hammer i Statskog og frå fjellstyret stilte Pål Grev og Knut Øyjordet.

Etter synfaringa har beitelaget m.a. skrive følgjande i eit brev til fjellstyret:

Søknaden vart gjennomgått på årsmøtet i beitelaget. Fleire av medlemmane i laget uttrykte skepsis til planane da dei er redde for at beitemønsteret til sauen og storfeet deira skal endre seg. Det vart òg påpeikt at denne inngjerdinga og stengjing av eit råk kan føre til at husdyr på beite lettare vel Fv. 51 som ferdselsåre. Årsmøtet ville derfor at styret ba om befaring på den aktuelle plassen. 
Etter ei grundig forklaring frå Joar Randen om planane for gjerding, el-felås, grinder osv på befaringa. følte styret at det var rett å kome fram med sin skepsis til at passasjen mellom Veslvatnet og setra/parsellen i periodar ville kunne stengjast. I løpet av befaringa synte Joar oss at det inne på seterkvea er ei oppkome der det etter hans utsagn er sikkert og godt vatn. Beitelaget håpar derfor at Vågå fjellstyre i samråd med Else Marie og Joar kan koma fram til ei løysing med solceller og vasspumpe slik at dette vatnet kan nyttast i hamninga, der storfeet går. 
Vurdering:

Det er forståeleg at Randen har behov for ei betre ordning for vatn til dyra på hamninga i somrar med liten vasstilgang. Men sidan beitelaget er skeptisk til at passasjen mellom setra og Veslvatnet kan bli stengt i periodar, og at vasskjelda nedst på sjølve seterkvea er sikker, så bør ein fyrst prøve å få til ei ordning med å nytte denne vasskjelda, slik det vart prat om på synfaringa. 
Innstilling til vedtak:
For behandling av søknaden frå Else Marie og Joar Randen om å kunne setje opp gjerde ned til Veslvatnet ved setra, så meiner fjellstyret at søknaden ikkje må bli imøtekomen. Dette fordi Tessand beitelag er negative til at denne passasjen mellom setra og Veslvatnet blir stengt. Dessutan kom det fram på synfaringa at vasskjelda nedst på seterkvea er nokså sikker. Fjellstyret er einig med beitelaget om at det må kunne gå an å utnytte denne for å dekkje meirbehovet for vatn i periodar det blir for lite på sjølve hamninga. 
Vedtak:

Samrøystes: 
For behandling av søknaden frå Else Marie og Joar Randen om å kunne setje opp gjerde ned til Veslvatnet ved setra, så meiner fjellstyret at søknaden ikkje må bli imøtekomen. Dette fordi Tessand beitelag er negative til at denne passasjen mellom setra og Veslvatnet blir stengt. Fjellstyret ønskjer og vil sjå positivt på at det blir prøvd andre alternativ til å løyse utfordringa med vatn til dyra. 

Rett utskrift. Går til: 
Statskog v/Hilde Hammer (for sluttbehandling)
Else Marie og Joar Randen

Tessand beitelag v/Aase Odnes







Vågåmo, 04.07.22







Knut Øyjordet (e.f)
Postadresse                         Telefon                           E-post                                   Heimeside
Postboks 16
2684 VÅGÅ                      90966277               vaga@fjellstyrene.no               www.vaga-fjellstyre.no


